
IRITZIA

N ekaturik nago, haserre ere egon ninteke-

en, baina nekea eta etsipena dira nagusi-

tzen diren sentimenduak. Heziketa ez

formalean egiten dut lan, balioetan hez-

ten duen heziketan sinesten dudalako. Hala ere, ba-

tzuetan zaila da sinesten duzun horri eustea, batez

ere, jendarteak, inguruak eta heziketako beste alor

batzuetako profesionalek, egiten duzun horri baliorik

ematen ez diotenean.

Izan ere, iazko konfinamenduaren ondoren, lehe-

nak izan ginen haurrekin lan egiten, eta gustura egin

ere! Ez zen ohiko uda bat izan, baina haurrekin lan

egiteko lehen protokoloak sortu eta gogoz ekin ge-

nion, gure ustez, haurrentzat hain garrantzitsua izan

zitekeen atsedenaldi, arnasaldi hori egi bihurtzen. Es-

perientzia, desberdina; konpromiso eta ardura handi-

koa izan zen hezitzaileena, baina baita positiboa,

aberasgarria eta pozgarria ere. Baina uda pasa zen,

eta ikasturtea hastearekin batera etorri zen heziketa

formaleko langileen osasunaren inguruko kezka,

udan inork lan egin ez balu bezala, baina tira, horreta-

ra ere ohituta gaude eta aurrera jarraitu genuen. Izan

ere, batzuek ez badakite ere, aisialdiko heziketan,

urte guztian zehar egiten da lan. Ikasturteko progra-

ma asko daude, etorkizuneko hezitzaileak formatu,

haur, gazte nahiz familientzat aisialdiko ekintzak an-

tolatzen dira, eta beraz protokoloak egokitu eta lane-

an jarraitu dugu urte guztian zehar. Burbuilaz burbui-

la ibili dira hezitzaileak, tentuz baina gogotsu, egiten

duten hori ere pasioz bizi dutelako. Txertaketa kan-

paina ere hasi zen. Eta aisialdiko hezitzaileak burbui-

laz burbuila, egunean bi, hiru edo lau talde desberdi-

netan lan egiten, duten hoberena ematen. Irakasleak,

jangelako hezitzaileak, praktiketako ikasleak…. txer-

tatzen hasi ziren, eta guk zain jarraitu genuen. Or-

duan konturatu ginen ordea, ikusezin izaten jarrai-

tzen dugula; gure lan isilak, haurrengan duen eragi-

nean sinesten dugula, baina akaso gu bakarrik garela

horretan sinesten dugunak. 

Eta honela, maiatzera iritsi gara, udako egitasmo

guztiak antolatzeko ordua, eta berriz ere dena zalan-

tzan. Haur eta gazteek ikasturtea 25 ikasleko burbui-

letan pasa dute, baina udarako aisialdiko egitasmoe-

tan seiko burbuilak egin beharko ditugula esaten di-

gute. Zergatik desberdintasun hauek? Gu ere

heziketako profesionalak gara, gure eremua informala

izateak ez dio profesionaltasuna kentzen gure lanari,

jende prestatua gara; inklusioa, berdintasuna, hezki-

detza, talde lana... ditugu oinarri. Egiten dugun lanak

haurren garapenean garrantzia handia du, horretan

sinesten dugu, baina noiz sinetsiko dute gugan?

MAITE ASENSIO
HEZITZAILEA

Udari begira

Orduan konturatu ginen
ikusezin izaten jarraitzen
dugula; gure lan isilak, 
haurrengan duen eraginean
sinesten dugula, baina
akaso gu bakarrik garela
horretan sinesten dugunak

ELKARRIZKETA

Josu Artutxa Dorronsoro

Jon Esnaolak (Tolosa, 2000) uneoro ditu buruan

melodiak eta erritmoak; pentsatzerako orduan ez du

tacet hitza erabiltzen. Perkusioko erdi mailako zikloa

egiten ari da Francisco Escudero kontserbatorioan.

Aurtengoa du azken ikasturtea, eta irailetik aurrera,

Musikenen konposizioko goi mailako ikasketei ekite-

arekin egiten du amets; horretarako, froga bat gain-

ditu beharko du ekainean. Aurrez, ordea, 2021eko

Euskal Herriko konpositore gazte onena izendatu

dute; 2019an, lehiaketa berean, bakarka eta taldeka

izan zen onena, perkusioan. «Jotzeaz apur bat naz-

katuta amaitu dut, eta konposizioak gehiago erakar-

tzen nau orain», aitortu du.

Euskal Herriko konpositore gazte onena zara. Zo-

rionak!

Eskerrik asko! Oso pozik nago. Oso gutxi gara lan

horretan aritzen garenak, ez baita ikasleek hautatu

ohi dugun bidea izaten. Lehiaketan, adibidez, lau

konpositorek hartu dugu parte, eta horietatik, bik

soilik nahi dugu konposizio ikasketetan murgildu;

kontserbatorioan, nire belaunaldian, ni naiz bakarra.

Horregatik, apur bat pribilegiatua sentitzen naiz.

Saria irabaztea espero zenuen?

Inkognita hutsa zen. Duela bi urte, lehiaketara aur-

keztu baino lehen, banekien zein zen maila; kasu ho-

netan, aldiz, ez nekien ezta zein zen nire maila, eta

are gutxiago, gainerako konpositoreena.

Zein izan zen egin beharreko lana?

Ondorengo lau aukera hauetako bat idazteko eskatu

behar zidaten: lau ahotsetako abesbatza batentzako

obra bat, abesbatza eta pianoarentzako obra bat,

pianorako soilik asmatu beharreko obra bat edo sui-

te bat. Lehiaketaren egunean horietako bat egoki-

tzen zaizu, eta beraz, ezin zara ideia zehatz batekin

joan; prest egon behar duzu. Motiboa edo esaldia

deituriko zatia ematen dizute, bi konpaseko melodia

bat, eta hortik aurrera, sei ordu dituzu obra osatzeko,

piano baten laguntzaz. Epaimahaiak, batez ere, idaz-

teko teknika hartzen du aintzat.

Nire kasuan, hiru ordutan egin nuen dena; etxean

bi ordutan osatu izan ditut obrak. Lau gauza probatu

nituen pianoan, baina matematika kontuak direnez,

instrumentua ukitu gabe aritu nintzen gero. Nahiko

azkar idazten dut, eta alde horretatik, eskua eta bu-

rua honetarako eginak ditudala esango nuke.

Erraza izan al zen?

Zailena ez zen lehiaketa irabaztea, aurrez egin beha-

rreko lan guztia egitea baizik. Erronka pertsonal bat

izan zen; obra bat gehiago idaztera joan nintzen,

besterik ez, eta emaitzak ez ninduen horrenbeste

axola. Gehiago axola ninduen etxean obrak egin eta

egin orduak igarotzeak. Azterketak egiten nizkion

neure buruari, eta astean lau obra idaztera ere heldu

izan naiz.

«Melodia bat nola eta zergatik 
moldatu jakiteko berehalako 
abilezia dudala esango nuke»

JON ESNAOLA AGIRRE 
MUSIKARIA ETA MUSIKAGILEA

Ideiak bilduz, kontzeptuei zentzua emanaz, doinuak sortuz eta obrak
arrazoituz. Horrela aritzen da Jon Esnaola bere egunerokoan, eta 
horrela aritu da gurekin ere; erritmo ezberdineko galderei erantzunez.

Zer suposatzen du bi urteren

buruan lehiaketa bereko hiru

kategorietan onena izateak?

Erabat pozgarria da. Hala ere,

aurten jabetu naiz, musika

munduan, interpreteak aintzat

hartzen direla; konpositoreak,

ordea, ez, eta merezi du gure

lana balioan jartzea. Lehiaketa-

ren kasuan, saria jasotako inter-

preteek erakustaldia egin zuten

sari banaketan. Nik sortutako

obra hori, ordea, ez zen inter-

pretatu.

Zergatik izan daiteke hori?

Historikoki, konpositoreena ez da interpretearena

bezain beste aitortutako ofizioa izan; idazle onak

izandako musikari asko ez direlako son handiko in-

terpreteak izan. Beethoven, adibidez, hiltzear zegoe-

nean egin zen ezagun, eta bitartean, egurtu egin zu-

ten. Musikari askori gertatu zaie hori. Aitortutako

konpositoreen kasuan, beraiek jotzen zuten beraiek

sortutakoa; interprete onak ziren, eta aldi berean,

egile oso onak.

Konpositoreok, gainera, ezkutatu egiten gaituzte.

Interpreteak zuk idatzitakoa jotzen du, baina zu

etxean edo eserlekuetan zaude. Konpositoreak

obraren parte gara, baina ez dugu aurpegia ematen,

eta publikoaren zati handi batek bere aurrean dago-

enaren lana bakarrik baloratzen du.

Eta zure ingurukoek baloratzen dute zure lana?

Erdi-mailako zikloan, hautazko ikasgaia da konposi-

zioa. Obrak sortzeaz gain, elkarri azalpenak ematen

aritzen gara, obra bera behar bezala ulertzeko ezin-

bestekoa baita arrazoitzea, armonia edo intonazio

jakin batzuk zentzurik gabe sartzea ezinezkoa dela-

ko. Gainera, konposatu ahal izateko, beste arte guz-

tiak ulertu behar dira; obra bakoitza dagokion tes-

tuinguruan kokatzen jakin behar da.

Lehen musikan soilik jartzen nuen arreta. Orain,

ezin dut obrarik idatzi testuinguruan kokatu gabe

eta arrazoitu gabe. Oinarri sendoagoa du horrela.

Obra guztiak laguntzen ditut testu txiki batekin, arra-

zoiak ulertu ahal izateko. Behin testua irakurri ondo-

ren, bestelako pentsamendu batekin entzuten duzu

obra. Interesgarriena ez da obra gustuko izatea.

Obra guztiek dute atzetik esanahi bat, arrazoi bat,

eta hori da benetan interesgarriena. Soka luze baten

parekoa da obra baten sortze prozesua; hasiera eta

bukaera ditu, eta tartean, gerta daiteke korapiloren

bat edo beste askatu behar izatea.

Nire ikaskideei hau guztia azaltzen diedanean, «zer

ari zara esaten?» galdetzen didate, aurpegi arraroa-

rekin begiratuz. «Harrikada ikaragarria duen konpo-

sitorea» naiz eurentzat. Guztiak instrumentua jotzen

ari diren bitartean, ni idazten aritzen naiz. Irakasle as-

kok ere ez dute nire jarrera ulertzen, eta musikari iza-

tea errazagoa eta eraginkorragoa dela diote.

Nolako lana da konpositoreena?

Oso konplexua da. Badira obrak ondo jo, baina musi-

karen barrunbeak ezagutzen ez dituzten interprete-

ak, partitura irakurri besterik egiten ez dutenak. Bes-

te batzuek, ordea, badakite armoniak zein bide egi-

ten duen, ezkutuko lana ikusi eta ulertzen dute.

Horiek, gutxi izan arren, musikari hobeak dira.

IRAGARKI LABURRAK

Zure iragarki laburra argitaratzeko: 
deitu 943 65 56 95 zenbakira, idatzi ataria@ataria.eus

helbidera edo pasa ATARIA-ko bulegotik. 
Iragaki guztiak iragarkilaburrak.eus-en.

ELKARRIZKETA

Zuk, oraingoz, eskua zein burua idazteko eginak di-

tuzula diozu. Hori berezko dohaina da, edo ikasi eta

garatu egiten da?

Melodia bat nola eta zergatik aldatu jakiteko bereha-

lako abilezia dudala esango nuke. Motiboa edo esal-

dia ematen didatenean, hori nahiko azkar gainbegi-

ratu eta eraldatzeko gai naiz. Oso gustuko dut melo-

dia batetik abiatuz, zentzua eta lotura duten melodia

berriak sortzea, alegia. Orkestra-

zioan, esaterako, bandentzat idaz-

ten hasten naizenean, melodiak

zein instrumenturi ezarri behar diz-

kiodan pentsatzen denbora handi-

rik galdu gabe aritzen naizela ohar-

tzen naizenean, harri eta zur gera-

tzen naiz. Ez naiz luzaroan

pentsatzen egoten, eta buruak esa-

ten didanaren arabera sortu eta

idazten dut. Hori ikaragarria da.

Blokeoak ere izaten ditut, baina ho-

rretarako daude teknika ezberdi-

nak, horietatik ateratzen jakiteko.

2019ko saria jasotakoan, konposizioa gogoko ze-

nuela esan zenuen. Bide hori hartu duzu behintzat.

Laugarren mailan nengoen orduan. Instrumenturen

batekin entseatzen nuen bitartean, melodia ezberdi-

nak idazten joaten nintzen, apunteak biltzen. Nire za-

letasuna ideiak bildu eta sormenari eragitea zen, ho-

rrek betetzen ninduen gehien. Batzuetan, idazteari

utzi behar niola esaten nion neure buruari, instrumen-

tuak jotzeko denbora gehiago hartzeko; ikasturte

amaieran, baina, mahaiaren aurrean eserita amaitu

nuen, eta gauza bera gertatu zait iaz eta aurten.

Behin uda iristean, apunteak hartu eta sormen lanari

ekin izan diot. Buruan izan ditudan ideia eta melodiak

partitura bilakatu ditut, eta hori sekulakoa da. Obra

bat sortzea erditzea bezalakoa da; horregatik, sortu-

tako obrak nire haurrak balira bezala zaintzen ditut.

Nolakoa izaten da sortze proze-

sua?

Ez da lan samurra, ezta azaltzeko

ere. Askotan, obra bat amaitzen du-

danean, ingurukoek ea nola egiten

dudan galdetzen didate, baina ez

dut jakiten zer erantzun. Bere ho-

rretan bizi dut prozesua, burbuila

baten barruan sartuta egongo ba-

nintz bezala, amaitu arte ez bainaiz

jabetzen zer eta nola egin dudan.

Gauez, adibidez, lo hartzen ari nai-

zela ideiaren bat okurrituz gero,

ohetik jaiki eta idatzi egiten dut,

bestela, hurrengo egunean ez naiz gogoratzen. Une-

oro ari naiz ideiak biltzen, eta horietatik sortzen. Le-

hen, paperean idazten nuen; orain, berriz, buruan.

Ia beti, argazki, paisaia edo pertsonaia batean jar-

tzen naiz pentsatzen. Horren arabera, kontzeptu ez-

berdinak melodia eta erritmoekin lotzen joaten naiz,

bakoitzaren ezaugarrien arabera, pasarte txikiak sor-

tuz. Adibidez, Mattin Labaien margolari tolosarrak

«Obra bera behar
bezala ulertzeko
ezinbestekoa da
arrazoitzea; ezinez-
koa da armonia
edo intonazio jakin
batzuk zentzurik
gabe sartzea»

Amaia Ibarbia Urrutia

Berrobiko txoko guztietan jarraittukoñeu
elkarrekin, beti ta betiako, matte haunau.

Maribi, Marijo eta Guru.

BERROBIN, 2021eko maiatzaren 14an

oparitutako koadro batean oinarri-

tuz, Margolana izeneko obra idatzi

berri dut. Ikusitakoa deskribatzen

saiatu naiz. Batetik, itsasoa dago,

eta elementu latz bat izanik, melo-

dia grabeak erabili ditut; zerua

deskribatzeko, berriz, distiratsua-

goak. Txillidaren eskulturatan oi-

narritutako bat ere badut: Luz os-

cura. Arte plastikoetako nahiz mu-

sikako teknikekin eta iluntasuna eta argia

kontzeptuekin jolastuz idatzi nuen.

Noiz idatzi zenuen lehen obra?

Kontserbatorioan nengoela, irakasleak perkusio tal-

derako zerbait sortzea proposatu zigunean. Hamasei

urte nituen eta Errail izeneko obra idatzi nuen, bi ma-

rinba eta bi bibrafonorentzat. Minimalista eta armo-

nia errazekoa da; mugitzen doan tren bat irudikatzen

du, askotariko erritmoak nahastuz. Pentsatu gabe

atera zitzaidan, eta irakaslearen onespena jasotzean

jabetu nintzen idazteko balio nezakeela.

Eta orduz geroztik zenbat idatzi dituzu?

Guztira, 50 bat obra idatzi ditut. Horietatik erdiak,

pertsonalak dira; gainerako erdiak, berriz, proiektu

txikiak. Guztien artean, Flysch izenekoa nabarmen-

duko nuke. Lehen obra handia izan da. Orkestrarako

eta abesbatzarako sortua, 20 minutuko iraupena du

eta eskuz idatzita dago. Haurra nintzela, askotan joa-

ten nintzen Zumaiara; gainera, oso gustuko dut natu-

ra, inspirazio iturri bikaina baita niretzat.

Bestetik, badut kaxarako soilik idatzitako obra bat,

Erro izenekoa, Igor Arostegiri eskainia. Euskal kultu-

raren sustraien inguruko lana da, gure dantzen eta

bere erritmoen irudikapenez betea. Izan ere, musika

bat doa dantzarekin, ezinezkoa baita fandango bat

dantzatu gabe jotzea. Horregatik, arku-dantza irudi-

katzeko, kaxako makilak elkarren aurka jotzea pen-

tsatu nuen; ttun-ttuna ere erabiltzen da, eskuilekin,

eta zenbait unetan danbolina bezala jotzen da kaxa.

Akaso, aitonarentzat idatzitakoa da kuttunena.

Baliteke, bai. Paotxa izena duen habanera da, Errail

eta gero idatzitakoa. Poliki-poliki sortu nuen, inkon-

tzienteki. Txarangarako sortu nuen, baina gerora,

obra honekin burutu nuen nire le-

hen orkestrazio lana. Bandarako

moldatu nuen aurrena, eta orkes-

trarako ondoren. Alde horretatik,

eskerrak eman behar dizkiot Et In-

carnatus orkestrako zuzendari Mi-

gel Zeberiori, nigan sinisteagatik

eta apustu egiteagatik. 

Horri lotuta, esan beharra dau-

kat, nik egindakoak direla aurten-

go inauterietan Leidorren eskaini-

tako kontzertuan Et Incarnatusek eta Los Incansa-

bles txarangak elkarrekin jo zituzten Kabila eta

Praskuarena abestien moldaketak. Ekainean, Urkizun

eskainiko den udako solstizio kontzertuan ere joko

dira, kasu honetan, orkestrarekin bakarrik. Alde ho-

rretatik, obrak gehiago moldatzeko askatasuna izan

dut, eta aurrerapen modura, aitortu nahi dut soinu

bandak balira bezala entzungo direla.

Zeintzuk dira aurrera begira dituzun asmoak?

Lehenik eta behin, eta garrantzitsuena, Musikenen

konposizio ikasketak burutzeko plaza lortzea. Beste-

lakoan, idazten jarraituko dut. Burua etengabe ari

zait ideia berriak ematen. Kontzeptuak obra bilaka-

tzen dituen igorle bat besterik ez naiz, nire ideiak

melodiaz janzten dituen diseinatzailea.

«Obra bat idaztea
erditzea bezalakoa
da; horregatik, 
sortutako lanak nire
haurrak balira mo-
duan zaintzen ditut»

COVID-19: 
amildegiaren 

ertzean

A zken egunotan

aldaketa nahi-

kotxo egon dira

pandemiaren kudeaketari dagokionez eta baita ego-

era epidemiologikoari dagokionez. Datuak nahiko

baikorrak dira epe motzean, baina, epe luzeko aurrei-

kuspenak ez dira batere onak. Amildegiaren ertzean

dantzan gaude, begiak estalita, hurrengo pausoa

non jarriko dugun zoriaren esku utziz.

Pandemiaren bilakaera eta intzidentzia tasaren

eboluzioa nahiko erraz aurreikusteko modukoa da.

Martxo hasieran idatzi nuen azken analisian hiruga-

rren olatuaren amaieran geunden, egia esan, mo-

menturik itxaropentsuenean idatzitako testua izan

zen hura. Momentu hartan Tolosako hamalau egune-

ko intzidentzia tasa 139 zen, Tolosal-

dekoa 185 ingurukoa, Gipuzkoakoa

188 eta EAEkoa 255. Bi hilabete

pasa dira eta oraintxe antzeko ego-

eran gaude. Intzidentzia askoz al-

tuagoa da, bai, baina beherakada

espero da epe motzean. Hitz hauek

idazten ditudan unean, maiatzaren

11n, Tolosako intzidentzia tasa 593

da eta zazpi eguneko tasen arra-

zoia, aldiz, 0,90. Gipuzkoari dago-

kionez, 477 eta 0,74 dira balio ho-

riek. Tasen arrazoia 1 baino txikiagoa

JOSU LOPEZ-GAZPIO
KIMIKAN DOKTOREA

ETA ZIENTZIA  
DIBULGATZAILEA

izateak esan nahi du kasu positiboen kopurua mu-

rrizten ari dela eta, hortaz, beherakada nahiko azka-

rreko unean gaude, bereziki Gipuzkoan. 

Egoeraren alde baikorra hor amaitzen da; izan ere,

ez dugu ahaztu behar oraingo olatuak, laugarrenak,

gora eta behera egiteko behar izango dituen bi hila-

beteetan egoera latzak eta heriotzak egon direla.

Askok urrutitik ikusi eta sentitu dugun arren, lauga-

rren olatuak bidesari garestia izan du hainbatentzat.

Marmotaren eguna balitz bezala, laugarren olatua-

ren amaierara iristen garenean, ekaina hasieran, uda-

ko gehiegikeriek ekarriko duten bosgarren olatuaren

zain egotea besterik ez zaigu falta. Dena espero be-

zala badoa, urtea amaitu aurretik seigarren eta agian

zazpigarren olatuak ere etorriko zaizkigu. 

Esan bezala, pandemiaren bila-

kaera eta intzidentzia tasaren

eboluzioa nahiko erraz aurreikus-

teko modukoak dira eta askok

jada etsi dutela dirudi. Olatu ho-

riei ahal den bezala eustea beste-

rik ez zaigu gelditzen neurririk

hartzen ez bada. Horixe da agin-

tariek irudikatzen duten etorkizu-

na, dirudienez. Alarma egoera

amaitzearekin batera, badirudi

pandemia amaitu dela, eta larun-

bat gauean, Tolosan ere hainba-

Datuak nahiko 
baikorrak dira epe
motzean, baina,
epe luzeko 
aurreikuspenak ez
dira batere onak.
Amildegiaren 
ertzean dantzan
gaude [...].

ZIENTZIAREN TALAIA

tek bazuten zer ospatu, antza. Su artifizial eta txupi-

nazoren bat ere egon zen eta zinez espero dut ZIUe-

tatik ez entzun izana. Neurri murriztaileek sortutako

ezinegona eta haserrea guztiz ulergarria da, nik ere

salatu izan dut nire testuetan aginta-

riek kasu askotan ezarritako neurrien

zentzu falta, oinarri epidemiologiko

falta, baina, argi dago ez dagoela

ezer ospatzeko.

Duela gutxi alor desberdinetako

adituek COVID-19aren Liburu Zuria

argitaratu dute eta bertan deskriba-

tzen dira zehaztasun paregabeez

egoera honi aurre egiteko egin be-

harko genukeena. Egia esan, hartu

beharko liratekeen neurriei buruz ez

dago askorik gehitzeko. Guztiok da-

kigu zer egin beharko genukeen aerosolen bidez ku-

tsatzea eta birusaren hedapena murrizteko. Kontua

da, zer egin beharko genukeen jakinda, zer egingo

dugun. Gauzak horrela, udako bosgarren olatua aha-

lik eta txikiena izatea lortu behar

dugu eta orain bai, gure esku

dago soilik. Adituen aholkuei mu-

zin eginez, agintariek berriro ere

datuak hobetzen doazenean zen-

tzuzko neurriak, hartzeari uko

egin diote. Zorionez oraindik

asko dira legez agindu gabe ere

gomendioak betetzen dituztenak

eta gomendioak eman gabe ere

zentzuz jokatzen dutenak. Izate-

kotan, horiei esker salbatuko

gara. 

Zorionez oraindik
asko dira legez
agindu gabe ere
gomendioak 
betetzen dituztenak
eta gomendioak
eman gabe ere
zentzuz 
jokatzen dutenak

OIN PUNTETAN
MENDE LAURDENA

Irati Saizar Artola

I barrako dantza taldeak 25 urte bete ditu aur-

ten. Mende laurdena darama herriko haurrak

dantzan jarriz eta ez soilik haurrak, baita gaz-

tetxo eta ez hain gaztetxoak direnak ere. Egun,

Ibarran soilik, 17 dantza talde daude bi urteko hau-

rretatik hasita. Eta horrez gain, inguruko herrietan

ere dantza eskolak ematen ditu Alurrek, besteak

beste, Bidania-Goiatz, Berrobi, Hernialde, Altzo, Idia-

zabal, Lazkao, Ordizia, Legorreta eta Zaldibian.

Dantza tradizionalen irakaskuntza oinarri hartuta,

proiektu bat eraiki dute urte hauetan. Aurten, gainera,

aldaketa bat izan du taldeak: orain arte guztia koordi-

natzen aritu den Eli Nosellasek bere ardurak utzi ditu

eta Alurreko ikasle ohi, irakasle ohi eta egun, irakasle

diren gazte talde batek hartu du guztia antolatzen eta

mantentzen jarraitzeko ardura, junta berria osatuz.

Tartean dira Amaiur Luluaga, Goretti Galarraga, Hai-

zea Urrestarazu eta Saioa Etxegia. 

Mende laurdena bete zuen iaz Ibarrako Alurr dantza taldeak.  
Ospakizunerako ikuskizun handi bat egitea zuten buruan, baina 
pandemiak prestatutakoa zapuztu die. Hala ere, orain gutxi, hala nola
borobildu ahal izan dute urteurrena, bideo proiekzio bat eginez. 

Nondik datozen argi dute dantza

taldearen ardura hartu duten gazte-

ek, eta noranzkoa ere irudikatuta

dute. «Pandemia honek uzten digun

bitartean aurrera jarraituko dugu»,

esan dute. Ilusioz hartu dituzte ardu-

ra berriak, eta dantzan dabiltzanei

ere ilusiorik ez itzaltzea nahi dute.

Izan ere, Etxegiak aipatu du Alurr

dantza taldea «herriari ilusioa eman

dion komunitate bat» dela. «Edonori

dantza egiteko aukera eman dio, he-

rri txiki bat izanda eskola handi bat

daukagu eta horrek Ibarrari poztasuna eman dio»,

gehitu du Luluagak.

Dantzariak izandakoak dira laurak, eta orain, ira-

kasle lanetan ari dira, beti, Alurretik gertu. «Herritar

asko inplikatu eta batu ditu dantza taldeak», dio

Urrestarazuk. Luluagak dio integratzeko ere balio

izan duela: «Alurrek inguruan duen sarea zoragarria

da; gurasoek ere asko lagundu dute,

izan ere, sare hori ez dute dantzariek

soilik osatzen».

Dantza egiteaz gain, Alurr dantza tal-

deko parte izateak, balore batzuk ikas-

teko aukera ere eman diela azaldu du

Galarragak: «Guri balore batzuk eraku-

tsi dizkigu Alurrek eta gu ere gaztetxo-

ei hori transmititzen saiatzen ari gara;

besteak beste, konpromisoa hartzea,

konstantea izatea, esfortzua, antolake-

ta... diziplina bat ematen du dantzak».

Atzera begira

Taldeak 1995ean hasi zuen bere ibilbidea, baina dan-

tzarako tradizioa lehenagotik dator Ibarran. 1974 ur-

tearen bueltan bazen dantza talde bat herrian, Az-

kunde izenekoa. Urteak eman zituen neska-mutil tal-

de hark txistularien laguntzaz dantza saioak

eskaintzen. 1990 inguruan beste salto bat eman

‘O
inazez’ em

analdiko une bat, 20
10

ean.A
LU

RR DA
N

TZA
 TA

«Alurrek 
inguruan duen
sarea zoragarria
da, gurasoek ere
asko lagundu
dute; sare hori ez
dute dantzariek
soilik osatzen»
AMAIUR LULUAGA

ASTEKO GAIA

zuen taldeak. Jose Luis Zubeldiari Ibarran dantza

ikastaroak ematera joateko gonbita luzatu zioten,

eta ikastaro horietan sortu zen grina ikusita, orduko

taldea dantza talde baten izaera hartzen hasi zen.

Orduan jarri zioten Alurr izena taldeari; lurra du esa-

nahia, eta mitologiako liburu batean aurkitu zuten. 

2000. urtean makalaldi bat sufritu zuen taldeak.

Jende gutxi geratzen zen, eta egoera ikusita, Edu

Muruamendiaraz dantzari eta koreografoa ekarri zu-

ten irakasle modura. Muruamendiarazek dantza tra-

dizionaleko oinarriak mantenduz koreografia, esze-

nografia eta arropen berrikuntzak ekarri zituen. Or-

dutik, norabide horretan jarraitu du taldeak. Hala ere,

Luluagak gogorarazi du urte batzuetan zehar tradi-

zioa ondo erakustearen garrantzia ez dutela «oso

presente» eduki, baina, «fase hori pasa» dute dagoe-

neko eta tradizioaren garrantzia «mantentzen» ja-

rraitzen dute. Hori dela eta, egungo irakasleentzat

dantza tradizionaleko ikastaroak ari dira antolatzen.

Berrikuntza horiek gorakada ekarri zuten taldera.

Inguruko herrietatik jendea Alurren izena ematen

hasi zela gogoan du Luluagak, eta hortik etorri ziren

ikuskizun berriak. Alurrek bere lehen ikuskizuna

2008. urtean urtean estreinatu zuen: Sua. Horren

atzetik etorri dira beste hainbat emanaldi, kasu ho-

netan, Aier Beobide eta Iñaki Agirreren zuzendari-

tzapean: Oinazez, Izanak dirau, Uztartuz, Lanabesak,

Soinaz, Bi punturen artean, Maruxak eta Irradak, bes-

teak beste.

ASTEKO GAIA

Plaza, oholtza eta txoko ezberdinak pasa ditu urte

hauetan zehar Alurr dantza taldeak. Gehienbat ingu-

ruko herrietan ibili izan da bere ikuskizun eta dantzak

erakusten, baina beste hainbat txokotan erakusteko

aukera ere izan du urte hauetan, hala nola, Frantzia,

Eslovenia, Alemania, Irlanda, Italia, Galizia eta Katalu-

nian. «Nazioarteko folklore jaialdietara joateko es-

kaintzak jaso izan ditugu, eta Elik guztia segituan an-

tolatzen zuen», gogoratu da Luluaga. Galarragak ere

oroimenean ondo gordeak ditu bidaietako ibilerak:

«Ondo lotuta izaten genuen guztia, denborarik ez

genuen galtzen; dantza egiteaz gain turismoa egiten

genuen, jolasak eta bestelako ekintzak ere presta-

tzen zizkiguten... oroitzapen politak ditugu».

Urtemugako ospakizunik gabe

Iaz bete zituen 25 urte dantza taldeak, eta iaz zuten

egitekoa merezitako ospakizuna ere. Pandemiak

bete-bete harrapatu zituen ordea, eta ordutik nahi-

koa lan egin dute dantzako eskolak irekita manten-

tzen. Segurtasun neurriak hartuta, «urteurrena

behingoz borobildu ahal izateko» urtarrilaren 2rako

prestatu zuten emanaldi berezia, baina, emanaldi

bezperetan, agindu bat iritsi zitzaien emanaldia

ezingo zutela aurrera eraman zioena. «Sekulako kol-

pea izan zen guztiontzat, lur jota geratu ginen», esan

du Galarragak. 

Hainbeste lan, buruhauste eta ahaleginen ondo-

ren, Dantzaren Nazioarteko Eguna aprobetxatu dute

«urteurrenaren ospakizunari amaiera emateko». As-

tebetez, dantza taldeko bulegoaren atarian graba-

ketak egin dituzte, «entseguak izango balira bezala,

baina goitik behera jantzita». Talde bakoitzak dantza

bana grabatu du eta egunez egun, sare sozialetan

zabaldu dituzte bideoak. Amaitzeko, apirilaren

30ean, 25. urteurrenerako prestatutako bideoaren

proiekzioa egin zuten Ibarrako kultur etxean.

ASTEKO GAIA

Irati Saizar Artola

Hamaika lan egindakoa da Eli Nosellas (Tolosa, 1959)

Alurr dantza taldean. Koordinazio lanak egin ditu

orain arte, eta etapa hori ixtea erabaki du. Berak zuen

ardura juntakide berrien esku utzi du, eta orain «la-

saiago» bizi dela dio, lehen zuen «ardura hori gabe»

behintzat. Baikor dago, etorkizuna ikusten diolako

taldeari eta horixe da eskatzen duena: Alurrek beste

urte luzez aurrera egitea.     

Mende laurdena bete du Alurrek eta ezin izan duzue

nahi bezala ospatu. 

Ahal dugun guztia egin dugu, baina horrela geratu da

azkenean. Pena handia dut, pertsonalki, hainbeste

urte eta gero horrela bukatu izanaz. Baikor begiratu-

ta, ordea, garrantzirik handiena duena da aurrera be-

gira taldea nola geratzen den eta jarraitzen duela

ikustea. Horrekin geratzen naiz. 

Ospakizun handi bat ari zineten prestatzen iazko ur-

tea amaitzerako. 

Ez da posible izan. Pandemia etorri zen, itxialdian ere

egon gara eta gauza txikiak eginez jarraitu dugu aurre-

ra. Gehiago nekatu gara? Baietz esango nuke. Baina,

tira, gauza txikiak izanagatik asko egin ditugu, eta bu-

katutzat eman dugu, apirila amaieran Dantzaren Na-

zioarteko Egunaren harira egin genuen bideo emanal-

diarekin. Bestela, 27. urteurrena iritsiko zaigu eta orain-

dik 25. urteurrena ospatzen ariko gara. Luzatzen ari

ginen, esperantza bagenuelako egoera aldatuko zela,

baina ikusten dugu momentuz itxurarik ez duela. 

«Niri Alurrek
asko eman dit
eta asko eman
diot»
ELI NOSELLAS
ALURR DANTZA TALDEA

Inork eskatu gabe hartu zuen Alurr dantza taldea koordinatzeko ardura Nosellasek;
guztia antolatzen aritzetik publikoko aulkia betetzera pasatzea erabaki du.

Egoera aldatzen bada, gero ere izango da festarako

aukera.

Ikasturtea amaitzean, udaran, egin nahiko genuke

zerbait. Saiakerak egingo ditugu, nahiz eta 25. urteu-

rrena pasa, guk jarraitu egin behar dugu eta jarraitzen

dugu. Modu batera edo bestera, kaleratu behar dugu

egiten duguna.

Pandemia etorriagatik ere, lanean

jarraitu duzue.

Asko kosta zaigu. Lehenengo itxial-

ditik atera ginenean, gazteek seku-

lako amorrua zuten: dantza egin

nahi zuten. Udaletxearekin negozia-

tu genuen, lokaletara ezin zen buel-

tatu, eta kiroldegian hasi ginen, uz-

tailean, klaseekin. Ikasturte hasiera

etorri zen ondoren, eta martxan ja-

rriak ginenean beste agindu bat

etorri zen goitik lokalak itxiko zizki-

gutela esanez. Berriro gure borroka etorri zen, de-

mostratzeko guk dantza egitea posible genuela. Bo-

rroka horrek nekea eragin digu, zaila izan da. Orain

osatu den junta berria sekulako gogoarekin hasi zen

lanean, baina nekea nabaritzen zaie, zeren indarrak

beste leku batean jarri behar izan dituzte, goitik etorri

zaizkien aginduei aurre egiteko. Bestela, besoak gu-

rutzatuta geratuz gero, benetan diot, gaur egun kla-

serik ez genuela emango. Beraiengatik eta borrokatu

dugunagatik goaz ikasturtearekin aurrera. 

Junta berria diozu, izan ere, 25 urtez Alurren gidari-

tzan aritu ostean ardura hori uztea erabaki duzu.

Lau urte edo baneramatzan ‘banoa’ esaten. Zaila da,

ordea. Ezin nuen esan ‘banoa, hemen uzten dizuet

guztia idatzita’. Hau proiektu bat da eta helburuak

idatzita utzi daitezke, baina ilusioa, gogoa, funtziona-

mendua... hori ezin da idatzi. Pandemia etortzerako

gauza asko lotuta genituen, eta lasai nengoen, lasai

nindoan, baina egoera hau etorri

zen. Hala ere, alor edo ardura ga-

rrantzitsuenak direnak, gazteak,

haurrak eta herrietan dauzkagun

dantza eskolak, dagoeneko pertso-

na jakin batzuen eskuetan daude.

Lehen nuen presioa gainetik kendu

dut dagoeneko, ia gauza guztiak

junta berriaren esku daude, eta ni

esku bat botatzeko eta kontsultak

egiteko nago. Ardura batekin geratu

naiz: jantzien ardurarekin. 

«Hau proiektu bat
da eta helburuak
idatzita utzi 
daitezke, baina
ilusioa, gogoa,
funtzionamendua,
ezin da idatzi»

Lehen zuk zenituen ardurak, beraz, banatu egin di-

tuzue? 

Alurren beti funtzionatu izan du junta batek. Kontua

da, dedikazio handia eskaini diodala Alurri, agian nire

pentsamoldeagatik, izan ere, nire garaian konpromi-

soa hartzen genuenean konpromisoa hartzen ge-

nuen, ehuneko ehunean. Nik horrela egin dut, beti

saiatu izan naiz uztartzen nire etxeko lanak, nire lana

eta Alurr. Lan bat hartzerakoan beti

pentsatzen nuen Alurrekin nola bate-

ratu nezakeen. Ni horrela izan naiz,

inork ez dit eskatu edo exijitu. Orain

egoera aldatu egin da, konpromiso

hori hartzea gehiago kostatzen da,

eta gizarteak ere ez du laguntzen,

izan lana, izan bizitzen ari garen pre-

sio eta estresagatik edo lan baldin-

tzak izugarri aldatu direlako azken al-

dian.

Jantzien ardurarekin jarraitzea erabaki duzu orain.

Baina ez bakarrik, talde bat dut nirekin. Horiek ikasi

arte arituko naiz. Neure buruarentzat ere egokiagoa

zela pentsatu nuen zerbaitekin lotura txiki bat manten-

tzea, erabat moztea baino. Ni orain laguntzeko soilik

nago; urteetan izan naiz lehendakaria, eta egun estatu-

tuetan ere ez nago, legalki ere ez nago ezertan. Pauso

hori eman behar nuela ikusten nuen, eta gustura nago. 

Hainbeste urte oholtza atzean era-

man ondoren, publikoko aulki bat be-

teko duzu orain.

Oraindik kosta egingo zait. Aurten

emanaldi bat eman dugu Pasaian, eta

laguntzaile moduan joan naiz. Ardura

ez zen nirea, eta horrela joatea ez zait

batere kostatzen, gustura ibili nintzen.

Hemendik aurrera, ahal dudanetara jo-

ango naiz, gustatu egiten baitzait, bai-

na ez banaiz joaten ez da ezer gerta-

«Beti saiatu izan
naiz uztartzen
nire etxeko
lanak, nire lana
eta Alurr; horrela
izan naiz, inork
ez dit eskatu»

tuko. Lehen entsegu guztietara joaten nintzen, orain,

ondo badatorkit bai, baina bestela ez. Sekulako des-

kantsua hartu dut.  

Trantsizioa erraz egin duzue?

Ez da lan erraza, hainbeste urtetan zehar ohitura asko

sortzen dira, pertsonalizatu egiten da lan asko. Nire

ustez kargu batean hainbeste denbora egotea ez da

guztiz ona. Bizio asko sortzen dira eta jendea ere ohi-

tu egiten da modu horretara. Oraindik jendeari kosta

egiten zaio pentsatzea niri ez didala deitu behar, bai-

na, dagoeneko beste batzuk daude ardurarekin, ‘Eli

ez dago’. 

Sufrituko duzu?

Momentu honetan, neure burua lasai eta prestatuta

ikusten dut. Gogoa nuen esateko: ‘Ez da nire ardura,

besteek egingo dute’. Nik garbi daukat erori egin behar

dela, eta ondoren altxa egin behar dela. Alfonbra txarra

izaten da, bestela ez gara urratzen, eta

ondo ikasteko urratu egin behar da.

25 urte hauetan gorabeherak izan ditu

taldeak?

Bai, noski, eta ni hasi nintzenean gauza

asko ez nituen kontrolatzen, ez nekiz-

kien. Niri Alurrek nire bizitza pertsona-

letik asko kendu dit, tira, ez dit kendu,

eman egin diot. Inork ez dit eskatu,

neure burua izan da eman diona. Baina

gauza asko erakutsi dizkit, eta pentsa-

tzen dut bizitza hau eraman izan ez banu, agian orain

ez nintzatekeela izango naizen pertsona. Nire alabak

ere esaten du: ‘Zenbat ordu, zenbat denbora ama

gabe’. Aste-bukaerak, udarak, oporrak, bidaiak egin

ditut Alurrekin, asko eman dit eta asko eman diot. Fa-

milia bat bezalakoa da, ama batek asko ematen du

eta asko jasotzen du; niretzako Alurr horrela izan da. 

Bueltan zerbait espero duzu?

Egia esan, ez dut ezer espero. Gauza bakarra nahiko

nuke: Alurrek jarraitzea, aurrera egitea. Ez daukat

beste helbururik. Niri sudurraren puntan jarri zitzaida-

lako hasi nintzen; gero egia da benetan sartzen zarela

barrura eta zaila izaten dela zirkulu horretatik atera-

tzea, eta ni naizen bezalakoa izanda gainera harrapa-

tu egin nau.  

Niretzako gogorrena sentitu dudan pena izan da,

nahi bezala ezin izan dudalako amaitu. Dantzaren

Egunaren harira antolatu genuen

aste horretan mezu pila bat jaso ni-

tuen, dantzari ohienak, musikari

ohienak... urteak neramatzan ba-

tzuekin harremanik izan gabe eta

egin dudana eskertzeko mezu mor-

do bat jaso ditut. Guk nahi genuen

bezala bukatu izan bagenu, kontak-

tu hori aurrez aurre edukitzeko au-

kera izango genukeen, baina ez da

posible izan. 

«Gauza asko
erakutsi dizkit,
eta pentsatzen
dut, bizitza hau
eraman ez banu,
ez nintzatekeela
izango naizena»

BEGIRADA GRAFIKOA

Beñat Iraola
BALEA

IRITZIA

Enpatia kontzeptua hitzetik hortzera erabiltze dute

hainbat kolektibok, baita politikariek eta enpresek

ere. Guztiok dugu gure burua enpatikotzat, guztiok es-

katzen diegu enpatia ingurukoei. Euskaltzaleok ere badakigu zerbait enpatiaz:

izan eskatzeko, administrazioarekin ditugun harremanetan gaztelerara jo be-

har dugunean –hor eskubideekin txirikordatzen da-; izan eskaintzeko, gaztele-

rara joz norbaitek euskara ulertzen ez duenean, eskolako eta ezkaratzeko bile-

retan esaterako. Bereziki enpatikoak izan ohi gara Euskal Herrira etorri berrie-

kin eta adinekoekin. Eta beharko!

Haurrek ere enpatia garatu dezaten ahalegintzen gara. Hezkuntzan ados-

txokoa ez da atzo goizeko kontua. Aspalditik dabiltza irakasleak gatazka dago-

en aldiro haurrak ados-txokora eramanaz haien artean adostasunera hel daite-

zen, pakeak egin ditzaten, eta elkar uler dezaten; eta hori enpatiaren bidez egi-

ten saiatzen dira.

Enpatia, beraz, pertsonen arteko kontua izan da; orain arte behintzat. Maki-

nekin posible al da enpatia? Banku eta enpresa askok diotenez beren nahia da

gu ondo egotea; gure ongizatea dute helburu. Ongizatea eta enpatia posible al

da pertsonen arteko harremanak murriztuz? Arreta telematikora mugatuz? 

Enpatia da, nonbait, ordenagailua pizten ere ez dakiena informatika ikastaro-

ak hartzera behartzea online banka kudea dezan; proposatzea gure adinekoei

teknologia berriak erabil ditzaten, bankuak kezkatuta baitaude adinekoak ez

daitezen atzean geratu XXI. mende telematizatu honetan. Ahaleginak eta bi

egiten ari dira gure adinekoak, ze erremedio! Enpatia da komisioak kobratzea

dirua konturen batean izateagatik; enpatia da komisio gehigarriak kobratzea

hilean 600 euro baino gutxiagoko mugimendua izateagatik; enpatia da 70 ur-

tetik beherakoei kobratzea kartilla izateagatik; enpatia da adinekoak behar-

tzea ordenagailutik eta mugikorretik eginaraztera orain arte leihatilan egin di-

tuzten eragiketak. Hori da haien modua, besteen modua; beste modu hori.

Hori guztia da enpatia; inposizioa, berriz, gutxieneko euskara-ezagutza es-

katzea adinekoen zaintzaile bati, kargu publiko bati, lehendakari-gai bati. Bes-

te modu hori, antza denez, diruak sortzen du!

Euskal banku batek iragarki
batean dio: «Enpatia zure 
beharrei irtenbideak 
ematen jakitea da»

Enpatia da 
komisioak 
kobratzea
dirua konturen
batean 
izateagatik;
enpatia da 
komisio 
gehigarriak 
kobratzea 
hilean 600
euro baino 
gutxiagoko
mugimendua
izateagatik...

IMANOL ARTOLA
ARRETXE ‘FELIX’

FILOSOFO ETA
ANTZEZLEA

C ómo no hacer nada

idazlanean Jenny

Odell autorea pro-

dukziokoa ez den denborara-

ko eskubidea berreskuratzeaz

arduratzen da. Neoliberalis-

moak eragiten duen etenik

gabeko produkzioak sortzen

dituen gizarte nekatuentzako gida moduko bat da.

Titulua ikusi eta irakurtzeko gogoa sortu zait. Zer-

gatik? Zein barne mekanismo aktibatu dizkit libu-

ruak? Ezinbestean nerabe garaiko bizipenetara joan

naiz erantzun terapeutikoaren bila. Egunero, bitan

edota hirutan maitemintzen nintzen garai haietan,

bide-laguna zein izango ote nuen ez nekiela, oso

garbi nuen gauza bat, langilea eta euskalduna izan-

go zela, hurrenkera horretan. Gainerako kategoriak:

jatorra, zintzoa, guapoa, diruduna…, bigarren mailan

zeuden. Etxean jasotako balioen ondorioz (matraka

nahi baduzue), pitonisek igarri egiten duten bezala,

nik banekien. Izan ere, bi premisa horiek bete ezean,

edozein hautagaik izerdi-patsetan amaituko zukeen

nire gurasoen auzitegiaren aurrean. 

Konturatzen naiz langilea izateko baldintza hura

sakralizatu eta idealizatu arte eraman nuela, eta ja-

betzen naiz balio horiek nire seme-alabei ere trans-

mititzen dizkiedala. Beraz, ametitzen dut irakurketa-

ri ekin diodala nire eskema mentalak zabaltzeko.

XX. mendeko langileen aldarrikapenen artean, ha-

sierakoetan behintzat, kontsigna boteretsu bat ze-

goen: zortzi ordu lanerako, zortzi ordu atsedenerako

eta zortzi ordu nahi duguna egiteko. Nire ustez, orain

gertatzen den bezala, garai hartan langilea izatea

bat zetorren indarrean zegoen ekoizpen-ereduare-

kin. Hala ere, gaur ñabardura garrantzitsu bat gehitu

behar dugu. Egungo merkatuaren logikatik abiatuta,

eredu kapitalistan inbertsorea arriskuak eta, beraz,

irabaziak hartzeko prest dagoen bezala, gizabana-

kook gauza bera egiten ari gara.

Ikuspegi horretatik, norbera bere etorkizunaren

jabe da eta, enpresetan bezala, arriskuak hartzeko

prest egoteaz gain, bere burua saltzen jakin behar

du etekinak lortzeko. Pertsonari aplikatutako marke-

tina gero eta hedatuago dago, norbanakoaren mar-

ka-pertsonalaren ideia, pertsonaren balio erantsia

eta saltzen jakitea Curriculum Vitae-ren ohiko edu-

kiak bihurtzen ari dira. Bizitza (gogoratu: zortzi la-

nordu, zortzi atseden-ordu eta zortzi neurrira), eki-

men ekonomiko gisara murriztuta, produktiboa

izango da edo ez da izango. Bizitza etengabeko jar-

duera produktibo eta kontsumitzaile bihurtu dugu.

Langileak pertsonatan eta enpresak familiatan bila-

kaera honetan, azken moda talentua dugu. Denok

dugu talentu bat barnean, utzi ateratzen! Arrakasta

zeurea da, eskura daukazu, noski, zuk nahi izanez

gero. Eta kontuz! Gurpil zoroari eragiteko prest ba-

zaude…

Bizitza nola konplikatu zaigun ikustean, sarritan

etortzen zait burura amonak esandakoa: «Ze nezesi-

dade…».

AMAIA KARRERA
GARCIA 

INMAKULADA
LANBIDE 

IKASTOLAKO 
IRAKASLEA

Ze nezesidade…

Norbera bere etorkizunaren jabe da eta, enpresetan bezala, 
arriskuak hartzeko prest egoteaz gain, bere burua saltzen 

jakin behar du etekinak lortzeko.

Bideak badu hainbat bertute
behin hau jarraitu ezkero, 
baina baditu bidegurutze, 
errotonda, zulo edo
lau urte hauek igaro eta
bidea non dago gero? 
Galdera honen erantzun bila
iada bihurtu naiz ero
ikasle izaten jarraitzerikan
bizi osoan balego? 
Bizi osoan balego?

(P)ausaz

Doinua Bizia ez da nehoiz egoiten

NAROA OLANO
HARITUZ-EKO KIDEA

Zozo zuri bat
irten zaidan ahotik.
Belar harroetan etzanda,
ene eskuen bila nabilen,
poemaren urka-bilurretik ihesi.
Kreaturarik ttikiena naun,
erlojurik ez duen lilia,
eta arin zakinat bizitzen,
ez zakinat zer den beldurra.
Zozo zuri bat naun
memoriaren horma erorian,
amets dagien azken
argiaren negarra.

OLERKIA

23

Zozo zuri bat 

KARLOS LINAZASORO
POETA

LARUNBATA
MAIATZAK 15

ALKIZA
IBILBIDE GIDATUA

10:00. Larreak: bioniztasunaren
babesleku ibilbide gidatua, Iñaki
Aizpuru eta Jon Zulaika Natur-
tzaindiako kideen eskutik. Plazatik.

AMASA-VILLABONA
KONTZERTUA

18:00. Canciones de aquel otro
lado del charco. Fabiana Boer eta
Leandro Yaku. Kontzertuaren au-
rretik, Villabonako Marijo eta Ale-
xek hainbat kanta eskainiko
dituzte. Villabonako Udaleko Gi-
zarte Zerbitzuek antolatuta. Sa-
rrera doan. Gurea antzokian.

ANOETA
TAILERRA

16:30. Zirko tailerra LH4-LH5 eta
LH6ri zuzenduta, kiroldegian.

BIDANIA-GOIATZ
SAN ISIDRO EGUNA

12:00. Meza.
14:00. Bazkaria Goiazko Herri Os-
tatuan.

ELDUAIN
MIKROANTZERKIA

18:00 / 18:30 / 19:00. La otra his-
toria mikroantzerkia. Toti Martinez
de Lecearen testuan oinarrituta,
Ester Povedaren emanaldia. Hel-
duentzako emanaldia. Hiru euro
ordaindu beharko dira. Izena
eman behar da derrigorrez, 943
68 31 21 telefonora deituta.

IRURA
XAREA

12:00. Irurako Xare Irekia. Finalak.
Gaztetxoak eta gazteak. 
15:30. Finalak. Irurako Xare Irekia

OSTIRALA
MAIATZAK 14

ANOETA
URTEMUGA

18:00. Gaztetxearen XXII. urte-
muga. Serge, gaztetxean bertan.

ELDUAIN
IPUIN KONTALARIA

18:00. Hodeietan dantzan ipuin
kontaketa izango da. Familiei zu-
zendurik, bost urtez azpikoak la-
gundurik joan behar dute.
Dohainik, baina toki muga dela-
eta, izena eman behar da derri-
gorrez: 943 68 31 21. Intzenen
eskainiko dute.

IKAZTEGIETA
HITZALDIA

19:00. Mendebaldeko Sahara:
gerra bizia eta giza eskubideen
zapalketa hitzaldia. Izen-ematea:
udaletxean edo telefonoz (943
65 33 29). Erabilera anitzeko are-
toan.

IRURA
IKASTOLAREN EGUNA

Irurako Ikastolako eguna herrian
zehar. Kultur aniztasunaren mural
margoketa, jolasak eta giza
katea.

TOLOSA
KONTZERTUA

19:00. Postal Kolekzionistak mu-
sika talde tolosarraren Bagoi hu-
tsak bigarren diskoaren
aurkezpena, Leidorren. *Irakurri
Iñigo Asensiori egindako elkarriz-
keta 26-29 orrietan.

ZIZURKIL
TAILERRA

18:30. Bizikleta mekanika tailerra,
Danena txirrindularitza taldearen
eskutik. Gaurko tailerrean balaz-
tak aztertuko dituzte.

BOLIGRAFOZ
Lierni Mendiaren ‘Boligrafoz’ erakusketa ikusgai Aran-
buru jauregian, ekainaren 12ra bitarte. Loreak, begira-
dak, baso bat ur… Egunerokotasuneko gauza txikien
edertasuna; helburua estetika hutsa baita.

AGENDA

Emakumezkoak, Jubenil mailako
Gipuzkoako xare txapelketa, Ju-
benil mailako Gipuzkoako eskuz
buruz buruko txapelktea eta Ju-
benil mailako Gipuzkoako eskuz
binakako txapelketa.
KALE ANTZERKIA

18:00. Tonbola kale antzerkia,
Hika Teatroren eskutik. Euskaraz,
publiko guztiari zuzenduta, gon-
bidapena eskatzen du. San Migel
plazan.

LARRAUL
KANTALDIA

18:00. Bertso jarrien kantaldia Ha-
rituz bertsozale taldearen eskutik.
Eskualdeko bertsolari nahiz ber-
tsozaleek euren sortak jarri eta gi-
tarra-jotzaile batez lagunduta
abestuko dituzte. Parkeko belar-
dian eta euria eginez gero, elizan.

LIZARTZA
ZAINTZA HILABETEA

11:00. Oinarrizko lehen sorospen
hitzaldia. 12 urtetik gorakoentzat.
5 euro. Kulturgunean.

LEABURU-TXARAMA
URREZKO BANAKAKO 

AIZKOLARI TXAPELKETA

12:00. Eusko Label Saria: Jokin
Urretabizkaia Basozabal, Joxean
Etxeberria, Manuel Fraile, Emilia
Garcia, Xuban Kañamares V,
David Naredo, Patxi Mindegia,
Iban Resano, Luis Txapartegi.
Hiru hamarreko harrijasotze txa-
pelketa: Urdax Magunazelaia.
Emakumezkoen harrijasotze txa-
pelketa: Udane Ostolaza. Diva
pentsuak enpresaren aurrean.

TOLOSA
MUSEOEN NAZIOARTEKO EGUNA

Berdintasunaren aldeko museoak:
aniztasuna eta inklusioa lemare-
kin Museoen Nazioarteko Eguna
Topic-en. 
Goiz osoan. Musika eskolako
ikasleek emanaldiak eskainiko di-
tuzte sarreran eta anbiguan.
10:00-21:00. Ateak zabalik
egongo dira museoa bisitatzeko.

Taldeak sei lagunekoak izango
dira eta bisitak ordu erditik ordu
erdira egingo dira; ezinbestekoa
da aldez aurretik erreserba egi-
tea: 943 650414 edo cit@citto-
losa.com. 
18:00. Anbiguan, Fotopic-eko sa-
riak banatuko dira. 
19:00. Aniztasunaren Gala. Iñaki
Salvador piano-jotzailea, Jakes
Txapartegi piano-jotzailea, Simon
Ezquiaga kantaria, Telmo Irureta
aktorea eta Verdini dantza taldea
ariko dira. Galarako sarrerak 5 eu-
roan salgai egongo dira.
KONTZERTUA

19:00. Ezpalak taldearen kontzer-
tua. Sarrerak 8 euroko kostua
izango du. Bonberenean.

ZIZURKIL
MAIATSA SALTSAN

10:30. Mendi ibilbidea Zizurkilgo
mugarriak ezagutuz. Villabona al-
dera. Adin guztientzat pentsatu-
tako ibilbide erraza,
Laumugarrieta mugarria ikusiz.
Joxe Arregi plazatik.

IGANDEA
MAIATZAK 16

AMASA-VILLABONA
ANTZERKIA

19:00. Jon Plazaolarekin Irabazi
antzezlana. Sarreraren prezioa 12
euroko da. Gurea antzokian.

ZIZURKIL
XXI. BIATLOIA

Zizurkilgo XXI. Biatloia herrigu-
nean.

ASTELEHENA
MAIATZAK 17

IRURA
TAILERRA

19:00. Bertsolaritza tailerra gazte
eta helduentzat Harituzen eskutik.
Kultur etxean.

ZINEMA

ILARGI GUZTIAK

Larunbata, igandea eta 
astelehena (19:00).

Euskaraz, azpidatziak gaztela-
niaz.

Astelehenean ikuslearen eguna.    
Leidor, Tolosa. 

EARWIG Y LA BRUJA 

Igandea (16:00). 
Haur zinea. 

Leidor, Tolosa. 

OHARRA. Aldizkaria inprentara
bidaltzerako indarrean zegoen
eskualdeko agenda da hona-
koa. Jakina denez COVID-19ak
unean uneko aldaketak sortu
ditzake.

Eneritz Maiz Etxarri

Postal Kolekzionistak taldeak Bagoi hutsak izeneko

bigarren diskoa kaleratu du. Iñigo Asensiorekin bate-

ra, Ander Zubillaga, Irene Lopez, Juanjo Falcon eta

Michel Longaronek osatzen dute taldea. Gaur,

19:00etan, Tolosako Leidor antzokian eskainiko dute

disko berria aurkezteko lehen kontzertua.

‘Bagoi hutsak’ diskoa argitaratu berri duzue. Zein

gorputzaldirekin zaudete?

Gogotsu. Azken urtebete pasa honetan guztioi alda-

tu zaigu gorputzaldia. Bizimodua, eta musika egite-

ko ez, baina bai kultura kontsumitzeko aldaketaren

barruan, musika elkarbanatzeko eta kontsumitzeko

modua. Gogotsu gaude, eta diskoa ateratzeko mo-

mentua zela erabaki genuen eta konbentzituta gau-

de. Bi urte ia zehatz igaro dira, eta akaso beste talde

izaera batekin, bidea eginda. Aurrekoan topatu berri

eta kasualitateen ondorioz-edo egin genuen topo

Postal Kolekzionistok, eta bigarren disko honetan

esango nuke ibilbidea edo bide hori pixka bat gehia-

go landuta, sendoxeago iristen garela.  

Ia bidaiatu ezin denean, diskoak bidaiatzera era-

maten du. Trenak, bidaiak,... nolatan?

«Nahiz eta zaila izan, diskoa 
zuzenean aurkeztu nahi genuen»

IÑIGO ASENSIO 
MUSIKARIA

Uste dut halabeharrez eta naturalki gertatzen den

zerbait dela. Nire azken hamaika urteren heren bat

atzerrian pasa dut. Tarteka kontuak egiten ditut, eta

urtean 95-100 egun inguru izan dira etxetik kanpo.

Bidaia oso presente dago. Bidaia, bidaiaren presta-

kuntza, bidaia ostea, itzulerako egokitzapena, bi-

daiak zure bizitzan sortzen dituen gorabeherak eta

bidaia bera. Bidaiaren pasarte, bizipen eta gauza ho-

riek guztiak. Eta akaso bidaietan topatzen dudalako

idazteko, konposatzeko eta musika egiteko momen-

tu egokietako bat. Postal Kolekzionistak oso bidaia

proiektu bezala jaio zen, edo bidaia musika talde be-

zala. Nahiz eta bigarren disko honetarako bidaiatze-

ko aukera gehiegirik ez den izan.

Bidaiak baliatzen dituzu, beraz?

Disko honetako lehen konposizio faseko lehen bi

kantuak Japoniatik, 2019an egindako bidaia baten

itzuleran aireportu eta hegaldiaren tarte horretan,

azken gaua izango zen hiri hartan, egin nituen. Or-

duantxe bi kantu horiek sortu eta batzuk aurrerago-

tik ere banituen buruan, eta beste batzuk hilabete

hauetan, konfinamenduan landutakoak dira. Eta Por-

tuan kantuaren letra, berriz, duela hilabete, Suitzara

egindako bidaia batean hegazkinean amaitu nuen.

Eta presak hala behartuta Suitzan grabatu eta han-

dik bidali nion Beñat Igerabideri, diskoaren teknikari

eta nahaste arduradunari. Honek ere badu literalki bi-

daietatik. Noski bidaiei erreferentzia egiten die, eta

trenak oso presente daude. Bagoiak, ez lekuak, gel-

tokiak, bidaien hasiera eta amaiera puntuak, gauza

askori egiten zaie erreferentzia eta arrazoi horienga-

tik bidaiak oso presente daude. 

Tren geltokietan edo aireportuetan zain egon be-

harreko denbora hori aprobetxatzen duzu?

Bidaiaren egoerak berak bultzatzen zaitu idatzi nahi

izatera. Halaxe sortu zen hau guztia. Mexiko hirian

2013an, Azken gaua hirian kantua, nahi gabe, gitalele

bat erosi eta jolasean sortu zen. Mexikoko lagun ba-

tek grabatu zuen, eta gerora musika proiektua mar-

txan jartzerakoan garrantzitsua izan zen hura graba-

tuta izatea, zeren bestela ez nukeen gogoratuko. Eta

horrela izanda, 2013az geroztik, musika egiteko

gogo hori sortu eta berreskuratu dut. Urte asko nera-

matzan abestiak konposatu gabe. Abestu gabe.

Denbora baliatzea baino, denboraren ondorioz bi-

daietan sortu zaidan gosea edo gogoa izan da.

Sorkuntza lana behar zenuen?

Sorkuntza ez dago inoiz ia guztiz geldirik. Lehen

konfinamenduaren giroan nik konposatzeko gogo

handirik ez nuen izan, baina bai kantuak josten joate-

koa. Disko honetan dauden kantu batzuk banituen

ordurako bizirik zeudenak, eta orduantxe, konfina-

mendua hasi eta aste gutxira kaleratu genuen Le-

kuak leku. Gerora dezente atzeratu den disko baten

aurrerapen kantua izan zena. Baina konposatzeko

gogorik ez nuen, eta gainera uste dut neure buruari

ere esan niola ez zela konposatzeko momentua. Ate-

rako zen orok izango zuen bizitzen ari ginen mutu-

rreko egoera horren kutsua. Ez nuen hori nahi. Aldiz,

etxean denbora asko eman zidan kantu batzuk on-

tzen joateko, konponketa batzuk lantzeko, itxura

hartzen joateko... horrek bai ahalbidetu du askotan

denbora faltagatik geldirik dauden gauza horiek

martxan jarri izana. Konposatzeko beharra pixka bat

askeago izan garen giro honetan izan dut.

Taldeko sorkuntza lana batik bat zurea da?

Sorkuntzari erpin asko marraz dakizkioke. Hitzen

melodien ardura nirea da, eta normalean armonien

ardura ere bai. Kantuaren trazaera eramaten dut:

akordeak, melodia eta hitzak. Sorkuntza horretara

mugatzen dela esatea uste dut erredukzionismo bat

litzatekeela. Diskoan entzuten diren kantuek badute

oso Postal Kolekzionisten kutsua. Bakarkako proiek-

tu hutsean balitz beste modu batera jantzita egongo

lirateke. 

Urte arraro bat tarteko, bost kide, nola moldatu za-

rete grabaketa lanak egiteko?

Zorionez, hiru kidek, Juanjok, Anderrek eta hirurok,

geure etxe edo lokaletan gauza dezente grabatzeko

baliabideak ditugu. Beraz, gauza asko eta maketa

horiek osatzerakoan, egiteko moduan ginen. Zortzi

kantu izan dira, ez da hain disko luzea. Elkartu gara,

lokalean pixka bat landu ditugu, eta horren ostean,

grabazioa nahiko azkarra izan da. Batez ere banaka

grabatu diren gauzak, gitarrak, teklatuak, baxuak,

ahotsak,... norberak bere momentuan eta bere kaxa

egin ditu, lainoan elkartzen joan dira eta gero Beña-

tek denak nahastu ditu. Alde horretatik errazagoa

izan da. Ez ditugu hartu bi aste estudio batera joan

eta lan hau egiteko. Beste modu batera lan egin

dugu, eta ziur aski gure bizitza egoerek ere horrela

bultzatu dutelako izan da. Oso zaila litzateke talde

honek astebete hartzea estudio batean sartzeko. Ez

da hain erromantikoa izan.

Nola definituko zenuke zuen musika?

Erronka izaten da norberak bere musika definitzea.

Nik beti esan izan dut kantautore girotik pop-rockera

doan musika dela. Nire eragin musikal gehienak kan-

tautoreak izan dira. Izan Kike Gonzalez, izan Mikel Ur-

dangarin, izan Ismael Serrano edo Iker Lauroba, Rafa

Rueda, Carlos Chaouen... baina konposatzerako or-

duan nik hor atzean talde bat dagoela pentsatzen

dut. Zer egin dezakegun eta zer eman dezakeen ba-

koitzak; kantuak ere saiatzen naiz, batzuk behintzat,

ahalik eta irekien eramaten lokalera. Jarrera edo iza-

era gehiegirik eman gabe, eta ea zer gertatzen den.

Sorpresak eramaten dituzu. Aldiz, agian beste abesti

batzuk neure buruan forma konkretuago batekin

daude. Beraz, pop-rockaren kaxoi erraldoi horretan

dena kabitzen da, eta akaso disko hau rockeroxea-

goa da, baina pop-rock musika egiten dugula uste

dut. Esparru zabala da, eta norbaitek abizenak jarri

ditzake, baina ni ez naiz oso trebea horretan eta egia

da zeure buruari abizen asko jartzea zaila dela.    

Zortzi abesti dira. Elkarren artean badute loturarik? 

Asko, eta aurreko diskoko kantuekin, eta baita kale-

ratu ez ditudan abestiekin ere. Azken bagoia bada

aspaldi bidaia batean idatzi nuen kantu baten letra-

ren hasiera, eta Azken Bagoitik kantuan egiten dio

erreferentzia existitzen ez den kantu horri. Badaude

loturak Besarkada hutsen klubari. Hori lehenengo

diskoan agertzen zen kontzeptu bat zen. Abestien

artean badira hitz batzuk errepikatzen direnak.

Agertzen dira besarkadak, agertzen da geroa, ba-

goia bera, joan-etorriak, bidaia eta uste dut oso pre-

sente dagoela esperantza. Bagoi hutsak bai da espe-

rantzatik egindako desamodio disko bat.

Kolaborazio ezberdinak ere izan dituzue. Nolako

esperientzia izan da?

Batzuekin errepikapen bat izan da, eta oso lagun eta

gertuko ditut. Xabier Zeberiok egin zuen aurreko

diskorako Zerua oskarbi da, amona abestirako soka

konponketa, eta honetan Aireportuak II kantuaren-

tzat. Aitor Zorzano oso laguna dut, eta berak egin

ditu soka konponketak. Hor izan dira berriro Niko

Andino tronpetan, Beñat Larrauri tronboian eta Aitor

Zorzano bera saxoan. Lehen aldiz Ruben Salvador

tronpeta jotzailea, azken urtetan, lan giroan lagun

dudan pertsona da, eta gero Mikel Urdangarinena

dago, eta hori oso kolaborazio berezia da. Mikel az-

ken urteetan gertutik ezagutu dudan eta lagun du-

dan pertsona da. Ezin uka dezaket miresten dudan

eta musikan erreferente izan dudan eta duela ia ho-

gei urtetik jarraitzen dudan norbait dela. Kafea zor

didazu kantua sortu nuenean bai sentitu nuen akaso

kolaborazio hori gertatu zitekeela. Anek idatzi dit zu-

taz kantuari erreferentzia egiten diot, eta pentsatzen

nuen ez nintzela ausartuko, edo ausartu baino Mikel

ez nuela konpromiso horretan jarriko. Baietz esan

zuen, eta azken unean presaka eta korrika, estresatu

nuen. Grabatu genuen eta zoragarria izan da; kantua

beste esparru batera darama, eta batez ere, musikan

egin dudan bidetxo honetan Mikel Urdangarinekin

kantu bat egin dudala esan dezaket. Poza ematen

du, eta polita izan da. 

Beñat Igerabideren lana ere aipatu gabe ezingo da

utzi.

Beñat Igerabiderekin elkarlana abiatu zen Lekuak

leku aurrerapen kantu hartan, eta bazirudien joan-

etorriko bidaia bat izango zela. Taldean aurreko lana

Anderrek nahastu eta ekoiztu zuen, eta oraintxe

nahikoa lan horri heltzeko, eta biok genuen buruan

alternatiba Beñat izan zitekeela. Lekuak lekurekin lan

zoragarria egin zuen konfinamendu betean, eta lan

ederra egin du, eta batez ere, izugarrizko pazientzia

izan du. Epeak oso estuak genituen, eta diskoa uda-

berri honetan erakusteko lehenbailehen nahi ge-

nuen. Azkar egitea egokitu zitzaion, eta nik uste lan

oso ona egin duela. Diskoari testura eta kolore oso-

oso polita ematea lortu du. 

Lehen kontzertua, gaur, herrian bertan.

Bai. Hori ere oso kuriosoa da. Azken Gaua Hirian sor-

tzen ari ginela nik ez nuen buruan kontzerturik ema-

tea. Ez nuelako uste eroso sentituko nintzenik edo

benetan nahi nuenik, lekua ote nuenik... diskoa buka-

tzen ari ginela, aurkeztu behar eta Tolosako Leido-

rren izan zen. Taldea eroso, eta ni taldearekin ere oso

eroso, eta kontzertu gehiago ematera animatu gi-

nen. Orain oso bestelakoa izan da. Nahiz eta zaila

izan diskoa zuzenean aurkeztu nahi genuen. Tolosan

aurkeztuko dugu Leidorren, baina ondotik badatoz

Bilbo, Iruñea, Berastegi, eta ziur izango dela besterik.

Alde horretatik pozik. Orain, badaukagu gogoa, eta

neu bai sentitzen naiz nituen beldur horietatik zer-

txobait askeago, eta kantatzeko gogoz.

Berastegin ere baduzue kontzertua. Poztekoa izan-

go da egoera honetan kontzertuak izatea?

Oso poztekoa eta oso eskertzeko da hainbat lekuk

musikaren alde egiten dituzten apustu hauek. Alde

batetik Tolosako Udalak Leidorreko antzokian kon-

tzertuak egin eta herriko talde bati jotzeko lekua egi-

tea eskertzekoa da. Eta Berastegi kasu, niretzat oso

polita izango da. Urte asko pasa ditugu teknikari la-

netan, lagunak ditut, eskualdean gaude eta etxetik

gertu, baina etxe-etxean egon gabe. Oso kontzertu

berezia izango dela iruditzen zait.

ZERBITZUAK

EGU
RAL
DIA

OSTIRALA
Hobetzeko bidea hartuko du egu-
raldiak. Goizean zerua oso hodei-
tsu agertuko da eta tarteka euri
zaparrada batzuk izango dira.
Eguerditik aurrera atertu eta os-
tarte batzuk zabalduko dira, arra-
tsaldea giro argiagoarekin eman-
go dugu. Haizea ipar-mendebal-
detik ibiliko da eta tenperatura
balio altuenak 17-18 gradutan
errendituko dira.

LARUNBATA
Sosegatu ezinik ibiliko da egural-
dia. Goizean zerua estali samar
agertuko da eta tarteka euri txiki
pixka bat egingo du. Eguerdi-
arratsaldeko lehen orduak lasaia-
goak izango dira, aterrune luzee-
kin eta ostarte txiki batzuekin. Ilu-
nabarretik aurrera, berriz ere
hodeitza trinkotu egingo da eta
euritara joko du, zaparrada txiki
batzuk botako dituelarik. Haizea
goizean hego-mendebaldetik ibi-
liko da, baina arratsaldean ipar-
mendebaldera aldatuko da. Ten-
peratura koskatxo bat igo eta 18-
19 gradutan errendituko da.

IGANDEA
Giro nahiko kaxkarra. Goizeko le-
hen orduetan, zeruan hodei asko
ikusi arren, giro lasaia izango
dugu. Goiz erdi eta, batez ere,
eguerditik aurrera beste fronte bat
iritsiko zaigu eta euritara joko du
eguraldiak. Orokorrean euri gutxi
egingo du, baina arratsaldean ze-
har tarteka zaparrada txiki batzuk
izango ditugu. Haizeak mendebal-
detik joko du eta tenperatura zer-
txobait jaitsiko da, balio altuenak
17-18ºC-tan errendituko dira.

MAIATZAK 14, OSTIRALA
IBARRA
Egunekoa. Leyre Lejeune Maset.
Euskal Herria, 24. 943 67 32 74.

MAIATZAK 15, LARUNBATA
TOLOSA
Egunekoa. Lurdes Azpiroz Galarza.
Larramendi, 6. 
943 67 51 18.

MAIATZAK 16, IGANDEA
AMASA-VILLABONA
Egunekoa. Juana Maria Sanchez Alias. 
Kale Berria, 34. 
943 69 11 30.

MAIATZAK 17, ASTELEHENA
TOLOSA
Egunekoa. Edurne Bengoetxea.
Kale Nagusia, 7. 
943 67 06 48.

FARMAZIAK

EGUNERO GAUEKO GUARDIAKO
FARMAZIA: TOLOSA. 
LURDES AZPIROZ GALARZA. 
LARRAMENDI, 6. 943 67 51 18.

IKER IBARLUZEA
EGURALDI ADITUA 

ZORION AGURRAK
Urtebetzeak, urrezko ezteiak,

ezkontzak, jaioberriak...
Argazkia bi egun lehenago ekarri mesedez

943 65 56 95
ataria@ataria.eus

San Esteban 20
Tolosa

Prezioa
15,50€

45€

51€

Atarikideek
12€
33€
38€

ZORIONAK!

Zer merendero, larre, baserri, er-
mita edo larretan ospatuko dugu
zure urtebetetzea?

ZORION AGURRAK

